
Dir Dammen an Dir Hären vun der Regierung, 

Dir Dammen an Hären Deputeiert, 

Leif Eiregäscht, 

Leif Frenn vum letzebuerger Handwierk, 

Am Numm vun der Chambre des Métiers an der Fédération des Arti-

sans,  heeschen ech Iech Wellkomm op onsem traditionnellen „Pot des 

Présidents“ hei am Haus vum Handwierk ! 

2016 war e Joer, dat sech durch een schwieregen internationalen Kon-

text démarkéiert huet. De Krich an d’humanitär Kathastroph an Syrien, 

d’Flüchtlingskris am Noën Osten an am Mëttelmier, d’Attentater, den 

Brexit an déi ëmmer méi stark nationalistesch Tendenzen an Europa 

sinn nëmmen e puer vun deenen prägnanten Evènementer, déi eis all 

touchéiert hun. 

Erlaabt mer doweinst direkt am Ufank vu menger Interventioun            

all dei hei Versammelt z’inviteieren, eng Hand mat unzepaaken,            

fir iwerall do, wou mer kënnen  de Betraffenen  déi den Wee béi eis font 

hun an hierem Leed a Misär esou gutt wéi méigelech ze hellefen           

fir hinnen eng menschewürdeg Existenz och hei am Land ze ermeigle-

chen.  

Un all meng Kolleginen a Kollegen aus dem Handwierk weilt ech hei 

appelleieren dene betraffenen Leit eng Chance ze ginn fir an eise     Be-

trieber kennen ze schaffen wann se un eis eruntrieden.  

Ech weess, et ass nëmmen ee Appell, mais besonnesch d’Handwierk 

kann immenz vill  a Saachen Integratioun bewierken, esou wei mer et 

och all Daag mat eisen auslänneschen Matarbechter machen. 

Um nationalen Plang war 2016 och een mouvementéiert Joer mat 

Heichten an Deiften.  

An déi lescht genannte Katégorie fällt d’Reform vun der Arbechtszäit. 

Ouni hei lo nach eng Keier an den Detail vun den Diskussiounen an-

zegoen  muss een awer ënnersträichen, dass et der Politik net gelongen 

as, dësen Dossier och emol duerch de Brell vun de Betriber an de Léit 

déi an deene Betriber schaffen ze kucken.  Et goung  den Employeur’en 

drëms, d’Vertrauensbasis tëscht dem Patron a senge  Matarbechter ze 

stäreken a real existeierenden, der Zäit an der Betriebssituatioun uge-

passten a geliewten Arbechtszäitmodeller ee legale Kader ze ginn.  

Waat mir gefroot haaten war dass am Betrib zesumme mat den          

Salarieen en individuelle Modell hätt kennen ausgeschafft ginn, deen 

dem Betrib, dem Secteur an den Uléies vun den Salarieen Rechnung     

gedroden hätt. Déi Optioun as elo mam neien Gesetz vum Desch.       

Also fuere mer weider mat Iwerstonnen a  kämpfen eis duerch eng Ge-

setzgebung die NÄISCHT mat eisen betrieblechen Realiteiten ze dinn 

huet.  

 

Dir Dammen an Hären, 

Zum Gleck gouf et awer och mei positiv Elementer ze verzeechnen:  

Den Aktiounsplang fir PME’en ass op der Schinn, d’Steierreform enthält 

substantiell Erliichterungen notamment fir kleng a mettelgrouss  Be-

trieber, d’Investissementspolitik am Kader vum Staatsbudget bleift op 

ganz heijem Niveau, wat mir ënnerstëtzen a woufir mir ausdrecklech 

Merci soen.  

Lo musse mer just nach  d’ Sousmissiounen esou ausschreiwen, fir 

dass och kleng a mettel Betriber fir des Arbeschten kennen                  

zereckbehaalen ginn.  

D’Omnibus-Gesetz fir d’Simplificatioun leisst op sech warden mais et 

wäert, sou wie et ausgesäit, eng Rei Verbesserunge brengen.  

Daat as een Ufang an mir sollten allguer zesummen weider un deser 

Saach schaffen,  fir och muer hei am Land eppes virun ze brengen. 

Wéi zum Beispill aaner wichteg Reformen, wéi d’Plans Sectoriells an 

een verstennegt Naturschutzgesetz, dei onbedingt mussen ob 

d’Schinnen gesaat gin. 

 

Dir Dammen an Hären, 

„Wéi een Wuestem wëlle mir fir Lëtzebuerg?“ Dei Fro huet den          

Nohaltegkeetsminister a mat him dei ganz Regierung de leschten 

Hierscht gestallt.  

D‘Handwierk gesäit sëch als een Deel vun dem Lëtzebuerg dat mer ze-

summe gestalte sollten!  

Dofir  ennerhuele mer déi Ustrengungen an allen Beräicher dei mat 

Landesplanung, Prozeduren, wirtschaftlech Entweckelung an             

Liewensqualitéit ze dinn hunn. D’Handwierk wëll doranner och seng 

Plaatz hun, als DEEN Akteur, den all dei Ufuerderungen dei do op eis 

zoukommen, ëmsetze helleft. 

Op Lëtzebuerg muer 700.000, 1 Millioun oder nach mei Awunner huet, 

ass u sëch net d’Haaptfro. Wichteg ass, dass mier déi Entwecklung      

intensiv begleeden an aktiv gestalten.  

D‘Logementspolitik ass deen  Ressort wou een dei Zwäng ronderem de 

qualitative Wuesstem am beschten begräife kann, grat well de           

Logement op der Schnettstell vun esou villen Politiken léit an well all 

Mensch deen eng Wunneng sicht, oder eng Wunneng huet direkt domat 

concernéiert as.  

 

Dir Dammen an Hären, 

De Prinzip kéint jo relativ einfach sinn. De Bauperimeter as de Perime-

ter wou gebaut soll gin. Déi Zonen sin reservéiert fir Logement ze 

schaafen, dofir heescht en jo Bauperimeter. Da kommt mir sichen no 

Wëer fir an deenen Zonen Logement ze schaafen, a haalen op no             

Ursaachen ze sichen, fir och do Logement ze verhenneren.  

Wann dann Déieren wéi Fliedermaiss, Vullen an Fies wellen zesumme 

mat de Léit an deenen Zonen liewen, waat se jo haut schon machen 

wann mer éierlech sinn – as daat jo keen Problem. Mais wéi gesoot, 

komm mir kucken dass mer am Perimeter bauen kennen ouni dass mer 

och do déi ganzen Zait Steng an de Wee geluet kréien. 

 A wann aus dem Bleckwenkel vum Naturschutz verschidden Saache 

musse kompensiéiert ginn, well mir welle jo net mam Bagger duerch de 

Besch fueren, dann sollte mer kucken dass daat schnell, einfach an 

esou genschteg wéi meigelech kann gemacht gin.   

An dem Sënn wellen d’Handwierk an di aaner Professionnel aus dem 

Bauwiesen mat der Regierung een neie Partenariat agoen, fir mei 

Wunnraum ze schaafen a fir d’Prozeduren ze vereinfachen an 

z’accéléréieren.  

Letzebuerg huet e begrenzten Territoire an e grousse wirtschaftleche 

Succès. Eng dynamesch Entwecklung op engem begrentzen Territoire 

z’organiséieren gett emmer méi schwéier wann mer eis Logements- a 

Mobiliteitsproblemer net an de Greff kreien. D’Handwierk an all dei    

aaner Akteuren aus der Economie, die mam Logement ze dinn hunn, 

wëllen hei  real Fortschretter machen.  

Mir hoffen dofir, dass d’Regierung mat eis drun schafft fir grouss a 

kleng strukturell Problemer ze léisen, fir zu Letzebuerg  zousätzlechen 

bezuelebaren Wunnraum méi  schnell ze schaafen. 

 

Dir Dammen an Hären, 

Och d’Fro nom Wuestemsmodell as e wichtegen Sujet.  

Déi lescht Joeren goufen déi meescht Arbechtsplaatzen am Secteur 

non-marchand geschaafen an op der Geigensait duerch d’Steiergelder 

aus dem Secteur marchand finanzeiert. E secteur marchand, deen  

sengersäits dei lescht Zäit ferm an der Bredouille ass. Et ass kloer, dat 

mer an Zukunft net mei exklusiv op eis national Nischenpolitik setze 

kennen. D‘Grenzen vun eisem aktuellen  Wuesstumsmodel sinn er-

kannt,    speziell wann een den negativen Impakt op d’Pensiounen   an 

op d’Finances publiques considéréiert. 

Wann een sech Gedanken iwwer d’Zukunft vu Lëtzebuerg mecht, kënnt 

een dëser Deeg net laanscht den Jeremy Rifkin, dem seng  Etude bitt 

een wichtegen Réflexiounskader an d’Propositiounen déi fir 

d‘Handwierk grouss Opportunitéiten bedeiten. 

D‘Perspektiven vun der Energiewend an der Digitaliséierung, mat   

héich innovativen, modernen Aktivitéiten, wärten den Image vum 

Handwierk  opwärten,  an dat speziell bei  de jonke Léit.  

Am Rifkin-Prozess wärt d‘„Mobility as a service“ als neien Businessmo-

dell gëllen. Dësen Konzept awer och d‘Promotioun vun émissiounsfräie 

Gefirer wëllen mer zesummen mat den concernéierten Assoziatiounen 

am Handwierk ënnerstetzen. Hei begreisse mer besonnsch d’Kreatioun 

vum „House of Automobile“, wou sech dei betraffen Associatiounen ze-

summegedoen hun, fir d’Entwecklung vun hierem Secteur aktiv ze be-

gleeden! 

D‘erneierbar Energien verbonnen mam „Internet of Things“ wärten een 

groussen Impakt op d‘Dezentralisatioun an d‘Flexibilisatioun vun der 

Produktioun an dem Stockage vun der Energie zu Lëtzebuerg hun.  

Dëst wärt och nei strategesch Orientatiounen vun de groussen Energie-

fournisseurs‘en bewierken. Hei ass ët besonneg wichteg d’Transitioun 

zu enger smarter Energiepolitik zesummen mam Handwierk als gläich-

wertegen Partner ëmzesetzen, an nett d’Handwierk  als direkten 

Uspriechpartner vum Client kuerzerhand  z’emgoen - well een jo als    

Energielieferant mat enger quasi monopolistescher Positioun um 

Marché  -  d‘Informatiounen selwer allguer an der Hand hält.              

Ouni gläichberechtegten Zougang zu den Données’en besteht de     

Risque, dass d’Handwierksbetriber vun den neien Geschäftsmodeller 

ausgeschloss gin. Mir sollten oppassen, dass „Big Data“ sech net geint 

kleng a mettelstännesch Betriber keiert 

  De Rifkin-Prozess werft awer och ganz vill Froen op. Vill ongeleiste 

Problemer kommen op eis Gesellschaft duer, dei mer mussen ugoen. 

Als Handwierker denken ech fir d’eischt u loyal Konkurrenzbedingun-

gen, och,  a besonnesch bei de  Plattformen vun der esougenannter 

„sharing economy“.  

Da kënnt ët zu neien Beschäftegungs, Konsum an Produktiounsformen, 

déi, an eisen Aen, vun der Politik encadréiert mussen ginn.              

Dësst betrëfft d’Arbechtsrecht, d’Sécurité sociale, d’Steierwiësen an 

och den Droit d’établissement. Gläich Rechter a Pflichten fir jidfereen! 

Dat huet näischt mat Protektionismus ze dinn, mee mat fairen Konkur-

renzbedingungen.  

 

Dir Dammen an Hären, 

Mir brauchen an Zukunft d‘Handwierk mei wei je,  fir alles waat un 

Technik op eis zoukennt en place ze setzen, ze konfigureieren an ze 

ënnerhaalen.  Eis Verantwortung  ass et opzepassen, dass mer net zu 

sous-traitants’en vun de Plattformen verkommen,  mee eis Plaatz an eis 

gestalteresch Fräiheet och an dem neien Ëmfeld fannen. Dat ass och 

am gesellschaftlechen Intressi, well nëmmen eng gesond Struktur vun  

kleng a mettel Betrieber waert dofir suergen, dass net nei Monopoler 

entstinn, wei mer et elo schon observeieren kënnen. 

An eisen Aen ass ët och wichteg de Betriber de néidegen Fräiraum ze 

lossen, fir sech ze entweckelen an hir Aktivitéiten ze diversifizéiern.  

Mir sollten  eis op eis Stärken besënnnen an zesummen eng Strategie 

fir Lëtzebuerg defineieren. Eisen soziale Modell wärt och an den kom-

menden Joeren vun eiser Wirtschaftskraft an eiser Fähegkeet, der    

auslännescher Konkurrenz ee Schratt viraus ze sinn, ofhänken. 

Och wann den Bléck an d’Zukunft geriicht ass, an eis ganz Energie an 

Beméiungen a d’Richtung ginn „déi Zukunft ze gestalten“, soll een awer 

net handwierklech Traditiounen, aus dem Bleck verléieren. 

D’Handwierk, den 1 Employeur hei am Land – (all 5 schafft am Hand-

wierk), ass een strukturéierten Secteur. E berifft sech op 

d’Qualifikatioun an op een modernt Nidderlossungsrecht, an ass stark 

an eiser sozialer an kultureller Geschicht verankert.            

D‘dynamesch,    oppen an zouverlässeg,  eng  Approche durch déi sech 

d’Handwierk charaktériséiert,  een Fundament op dat mer houfreg sinn. 

Och den Wandel am technologeschen Beräich huet wäitreechend   

Konsequenzen. Den technologeschen Fortschrett geet emmer méi 

schnell virun an bedingt eng ëmmer méi rapid Upassung un nei Gege-

benheeten. 

Un eis ass et och dofir ze suergen, dass d’Ausbildung dem technolog-

eschen Wandel  nokennt, an d’Schoul net weider eng Welt fir sech ass, 

wäit fort vun de Realiteiten. Mir brauchen och an Zukunft Mechatroni-

ker, Elektriker oder Steemetzer. Allerdings wäerten d’Beruffsbiller sech 

upassen an veränneren. Dem musse mer och a besonnesch an der 

Ausbildung Rechnung droen, an zwar VILL mei seier wie bis elo. 

Et ass dovir esou wichteg, speziel bei deenen jonken Leit 

d’Qualifikation, als een zentralen Schlëssel fir den Strukturwandel ze 

gesinn.  

D’Handwierk ass der Meenung, dat all Investitiounen an Educatioun a 

Formatioun als Zukunftsinvestitiounen gëllen, ähnlech ewéi an aaner 

„Secteurs prioritaires“ vun der Economie.  

Grad och am Handwierk kréien, nierft Fachqualifikatiounen, 

d’Schlësselkompetenzen, ewéi Teamfähegkeet an sozial Kompetenz, 

ëmmer méi Bedeitung, fir sech op eng flexibel Art an Weis un nei Situa-

tiounen kennen unzepassen. 

Absolut wichteg wärt och an Zukunft d‘Orientéierung opgrond vun den 

individuellen Fähegkeeten vun den jonken Leit ze gesinn.  

Eng Orientation „par l’échec“ stellt keen Dengscht un der Gesellschaft 

duer an, am Géigendeel, frustréiert Leit mat Talenter, déi esou net zur 

Geltung kommen können. An dobei huet d’Handwierk Potential fir jonk 

Leit an bitt Carrièresméigelegkeeten vum Apprentissage iwwert 

d’Meeschterprüfung an d’Indépendance.  

Dëst kann zu enger wesentlecher Verbesserung vun den beruflechen 

Chancen an Perspektiven an eiser Gesellschaft beidroen.  

Waat den „Brevet de Maîtrise » ugeet, sou huet d’Chamber des Métiers 

dësst Joer e Pilotprojet an der « Alimentatioun » lancéiert, deen enger 

grousser Restructuratioun vun der Meeschterprüfung iwwert déi nächst 

5 Joer virausgeht.  

Ziel as et, den „Brevet de maìtrise“ op eng mei breet, beruffsiwergrei-

fend Basis ze stellen. Hei soen mer dem Här Minister Claude Meisch an 

senger ganzer Equipe e groussen Merci fir d’Ennerstëtzung vun dësem 

Projet den derzou bäidreit, eng modern an héichwerteg „Qualifikatioun“ 

am Handwierk ze festegen.  

Mat enger gudder Orientierungspolitik aleng si mer awer nach nëtt op 

der gewonnener Säit. Et muss een déi Jonk och fir d’Handwierk          

begeeschteren.  

D’Freed um Kréativen, d‘Faszinatioun  um Geleeschten, d’Bestätegung 

durch manuell Aarbecht kennen do op Jonk Léit awierken. 

Niewt der Campagne „Hands Up“ wëll d’Chambre des Métiers       ver-

stäerkt a gezielt op déi Jonk an hir Besoins’en agoen. 

„Fir“ an „mat“ de Jonken, wëllen mir op handwierklech Aktivitéiten 

Loscht machen, andems mer op d’Opportunitéiten hinweisen, an iwwert 

d’Perspektiven   informeieren,  déi d’Handwierksberuffer engem jonke 

Mensch kënnen bidden.  

Mir ënnerstetzen och mat vill Iwwerzeegung de Projet „Entrepreneuriat 

am Enseignement secondaire“, deen als Ziel huet, d’transversal Kom-

petenzen, d’Soft Skills, also och den Esprit d’initiative, bei de Schüler ze 

promovéieren. 

Ech well awer och nach vun der heiteger Geleenheet profiteieren, der 

ganzer Equipe, dei virun kurzem un den Beruffseuropameeschterschaf-

ten Deel geholl huet, ze feliciteieren. Ons Kandidaten hun zu Göteborg 

een positivt Bild vun hirem Beruff an vun onsem Land ofgin.  

Bravo! 

 

Dir Dammen an Hären 

Déi zwou  Handwierksorganisatiounen sin  am leschte Joer am Beraich 

vun der Formtatioun eng bedeitend Kooperatioun agaangen.   

Sou koum et zu enger Synergie zweschend der Chambre des Métiers, 

der Fédération des Artisans an hieren Centres de Compétences vum 

Génie Technique an vum Parachèvement an dem IFSB.  

Een éischt konkret Resultat vun dëser Zesummenaarbecht as 

d’Publikatioun vun enger gemeinsamer an ofgestëmmtener Offer un 

Formatiounen, déi an enger eenzeger Brochure publizéiert goufen.     

Proximiteit zu den Betrieber, Flexibiliteit an der Offer an Qualiteit vun 

den Prestatiounen sinn dobei absolut Prioriteiten. 

En positiv Orienteierung an d’Handwierk ass immens wichteg.  

Dovir hun d’Chambre des Salariés an d’Chambre des Métiers sech ze-

summen gedoen, fir mat engem neien „Orienteierungstool“, dem       

sogennanten Basic Check, déi Jonk méi gezielt an déi vir sie passend 

Beruffer ze lotsen. 

D‘Centres de Comptetences vun der Fédération des Artisans huele Ges-

talt un. No der Definitioun vun Kompetenzprofiller  a ronn 30 Beruffer 

sin dei eischt Formatiounen elo ugelaaf, an och de Bau vum Kompe-

tenzzentrum um Kraakelshaff wäert dest Joer nach kënne an Ugrëff ge-

holl ginn wann alles sou leeft wie geplangt. 

Eng Stärkt vum Handwierk läit an der Diversitéit vun sengen Aktivitéi-

ten.  

D’Expositioun „De Mains de Maître“, déi d’Chambre des Métiers virun 

kurzem a Koopératioun mat der ierfgroussherzoglescher Koppel an   

aaner Partner organiséiert huet, huet de formidabelen Potential vu   

kreativem Schaafen am Konschthandwierk an enge sëllechen       

Handwierksberuffer ennerstrach.  

Durch esou eng Initiativ kënnen mir, handwierklech Aktivitéiten dem 

Grand Public  weisen an och nei Talenter fir d’Handwierk gewannen. 

D’Leit ginn sech och der Eenzegartegkeet vum handwierklechem  

Schaffen bewosst, waat fir deen eenzelnen Artisan a Créateur eng 

grouss Bestätegung  kann sinn, egal a wat fir engem Beräich hien täteg 

ass. Mat iwwer 10.000 Visiteuren innerhalb vun 3 Deeg haat des Aus-

tellung een enormen Succes.  

Dir Dammen an Hären 

Wann mer eis d’Lescht vun den annoncéierten Initiativen op Regie-

rungssäit ukucken, da gin mer dovun aus, dass den betrieblechen     

Encadrement an den nächsten Joeren wärt stark evoluéieren. 

Een ganz positiven Usaatz stellt an deem Zesummenhang den „Pacte 

Pro Artisanat“ duer, deen vun der Madame Staatssekretärin Francine 

Closener am Oktober ugekënnegt gouf an bis am Fréijoer wärt ënner-

schriwwen ginn.  

Hien huet als Ziel d‘Zukunftsvisioun am Handwierk mat enger konkreter 

Agenda ze versinn. 

Ganz konkret sollen an dem Pakt déi wesentlech aktuell Herausfuerde-

rungen, mat deenen mir konfrontéiert sinn, pragmatesch Leisungen 

kreien. Sou soll um Image vum Handwierk geschafft ginn, enner aane-

rem duerch Kampagnen wie eben „Hands Up!“.  

De Pacte gett eist een Instrument fir déi richteg Initiativen am Konsens 

mat der Politik emzesetzen. Madame Closener, mir soen Iech an Ärer 

Equipe e grossen Merci fir Ärt Vertrauen an d’Handwierk an fir déi gudd 

Zesummenaarbecht! 

D‘Pérennisatioun vun den Handwierksbetrieber soll gesechert ginn du-

erch Verbesserungen ronderem d’Transmissioun an d’Successioun wou 

mer och de Finanzement dobei zielen. D’Servicequaliteit soll weider 

promouveiert ginn an zu gudder lescht wëlle mer zesummen‚ Digitalisa-

tioun am Handwierk weiderdreiwen. 

D‘Digitalisatioun gesinn mir als eng Chance.  

Fir dass mer dës Chance notzen kënnen, brauchen mir een méi rapiden 

Wëssenstransfer am d‘Handwierk.  

D‘Revolutioun vu den Produktiounspozesser an den Geschäftsmodeller 

ass voll amgaangen. Elo geet et drëms Neel matt Käpp ze maachen fir 

dass d’Handwierk de   Schratt an daat digitalt Zäitalter erfollechräich 

meeschtert! 

D’Handhierksbetrieber brauchen am Beräich Digitaliséierung  surtout 

Informatioun ,  a Berodung.  

Eis Iddi wier, am Kader vum „Pact Pro Artisanat“, eng „Kompetenzstell“ 

fir d’Berodung am Beräich Digitaliséierung an der Chambre des Métiers 

unzsiedelen. 

An dei selwescht Richtung zielt d´Idee vun der Fédératioun des Artisans 

d‘Berodung an Betrieber ze droen, an de Responsabelen dobai ze helle-

fen hier Projete‘en unzegoen. Zesummen mat der „Marketplace“ keint 

een de Letzebuerger Handwierksbetrieber eng kohärent Offer machen, 

fir zesummen e Schrett an der digitaler Welt firun ze kommen. 

Déi rezent Enquête vun der Handwierkerfédératioun huet drop             

higewissen, dat eis Betrieber zwar intensiv op ICT an Softwaretools ze-

reckgräifen an eng positiv Grondastellung hun, mä den Asaatz vun      

digitalen Instrumenter an den Betriebsofleef an am Online-Verkaaf awer 

manner entwëckelt sinn.  

De Facteur Digitaliséierung ass nach nëtt ëmmer als een wichtegen 

Bausteen vun der Betriebsstrategie erkannt.  

Dovir as  eng pragmatesch Hëllefstellung neideg. 

Och den Prinzip „Cradle to Cradle“ – also d’efficace Ressourcennotzung 

getrei der Kreeslaafwirtschaft – ass am Handwierk een villversprie-

chenden Usatz. D’Handwierk ass jo als een Acteur vun der nohalteger 

Entwecklung an der Proximitéit ugesinn, mir kënnen dowéinst een       

aktiven Beitrag bei der Ëmsetzung vun neien Konzepter vun „Economie 

circulaire“ leeschten. 

 

Dir Dammen an Dir Hären, 

Zesummen mat der Fédératioun well d’Chamber d‘„Zukunft gestalten“ 

a „Brécken bauen“ zweschent Traditioun an Modernitéit am Handwierk. 

Et geet och drëms senvoll Kooperatiounen ze förderen zweschen dem 

Artisanat an aaner Akteuren an ganz speziell mat den politischen       

Instanzen. Dat am géigensäitegen Respekt an am Dialog. 

D’Chambre des Métiers huet sech d‘läscht Joer, mat der ganz mo-

tivéierter Participatioun vun Handwierker, Membres élus, Experts‘en an 

dem Personal, eng Strategie gin fir, an e puer Etappen iwwert déi 

nächst Joeren, mat neie Serviceleeschtungen op déi nei Besoins’en vun 

de Betrieber anzegoen. Ët geht och drëms hir Intérêts’en vum Hand-

wierk nach méi efficace ze vertrieden. 

D‘Durabilitéit an d’Innovatioun sinn déi zwee fundamental Aspekter bei 

der Emsetzung vun dëser Strategie. Eng steteg Promotioun an Entwëck-

lung vum Handwierk durch d’Integratioun vun innovative Léisungen a 

Konzepter, speziell am Beräich vun der individueller an der kollektiver 

Berodung a Sensibiliséierung, stinn do am Fierdergrond. 

D’Handwierk stecht voller Iddien. Mir erliewen eng spannend Zäit. 

D’Kapazitéit an den Engagement sinn do fir 2017 zu engem erfol-

legräichen Joër ze maachen! 

Dir Dammen an dir Hären, 

Eier mir de Buffet opmaachen, deen ewéi emmer gekonnt vun eisen 

Bäcker, Metzler, Pâtissers’en an Traiteuren virbereeed gouf, wollt ech 

iech matdeelen, datt d’Chamber an d’Fédératioun dest Joer, am Platz 

vum Verschecken vun Neijoschkaarten, een Don un d’Asbl Ile aux 

clowns maachen. 

Des Associatioun, déi haut den Owend durch hieren Direkter, den Här 

Marco Heil vertrueden ass, helleft l’Liewensqualitéit vun den Kanner an 

den Erwuessenen déi an Cliniquen oder Structures d’accueil sin, ze 

verbesseren. 

Ech soen Iech Merci fir Är Opmierksamkeet an wënschen Iech an all 

Ären Familljen een Glécklecht Neit Joer, Vill Succès an eng Gudd Ge-

sondheet! 


